
 
 

 
 
 

Damondas da baghegiar 

Nr. 71/2022 
Datum da publicaziun: 24-06-2022 
Patrun: Schlatter Ernst Arnold, 7175 Sumvitg 
Representant: Huonder GmbH, 7180 Mustér 
Liug e parcella: Sumvitg-Plaun da Crusch; 4106 
Object: nova garascha e lavurs da manteniment el contuorn 
 
Nr. 75/2022 
Datum da publicaziun: 24-06-2022 
Patrun: Tuor Philipp, 7166 Trun 
Liug e parcella: Sumvitg-S. Benedetg; 965 
Object: niev baghetg annex e lavurs da manteniment vid puschinera 
 
Nr. 76/2022 
Datum da publicaziun: 24-06-2022 
Patrun: Collenberg Irma, 7176 Cumpadials 
Liug e parcella: Cumpadials-Via Vitg; 3048 
Object: remplazzar ed engrondir la porta dalla garascha 
 
Ils profils ein tschentai ed ils plans da construcziun ein deponi tier la canzlia communala. 
L’investa publica cuozza 20 dis dapi il datum da publicaziun. 
 
Eventualas protestas encunter sura damonda da baghegiar ein d’inoltrar alla cumissiun da 
baghegiar Sumvitg enteifer 20 dis dapi il datum da publicaziun. 
 
Sumvitg, 24-06-2022 Cumissiun da baghegiar 

 
 

Protocol dalla radunonza communala dils 14-06-2022 

Naven dils 24-06-2022 ei il protocol dalla radunonza communala dils 14-06-2022 exponius 
public en scaffa avon la canzlia communala e sin la pagina d’internet www.sumvitg.ch duront 
30 dis.  
Il protocol sa plinavon vegnir retratgs dalla canzlia communala duront las uras da spurtegl. 
L’administraziun communala porscha plinavon in abonnament en fuorma da pupi. Ils cuosts da 
porto da frs. 2.50 per protocol vegnan tschentai a quen als abonnents. Convischinas e 
convischins che han interess d’in tal abonnament ein supplicai da s’annunziar tier 
l’administraziun communala. 
Protestas encunter il protocol san tenor art. 11 dalla lescha da vischnauncas dil cantun 
Grischun vegnir inoltradas duront quei temps d’exposiziun tier la suprastonza communala. 
 
Sumvitg, 24-06-2022 Administraziun communala 

Sanaziun Via Naustgel 

Ils 27 da zercladur 2022 entscheivan las lavurs da construcziun dalla Via Naustgel (tschancun 
Muletg sut–Alp Naustgel). 
Duront il temps da construcziun resta la via per part serrada. Duront quei temps anfleis Vus 
sin la pagina d’internet www.sumvitg.ch informaziuns davart la serrada dalla via. 
 
Per damondas stat l’administraziun communala bugen a Vossa disposiziun. 
 
Sumvitg, 24-06-2022 Departament forestal 
 
 

Uniun da pescadurs Sumvitg 

Dumengia, ils 26-6-2022 
L’Uniun da pescadurs Sumvitg envida cordialmein alla pesca communabla 2022 sil Lag da 
Laus, cun messa sper il lag allas 11.00 e silsuenter restauraziun. 
 
Sin in bien seveser. 
 
 

Fiasta da stad en Casa s. Martin, Trun 

Sonda, ils 2 da fenadur, envida la Casa s. Martin a Trun parents ed enconuschents da 
nossas cussadentas e cussadents sco era vischinas e vischins dalunsch e damaneivel 
all’usitada fiasta da stad cun grillada, buffet da salata e dessert. 
L’occurrenza ha liug denter las 11.00–16.30. Vossa viseta fagess a nus grond plascher, 
seigies beinvegni! 
 
Meinacasa e persunal 


